CONVENIO DE COLABORACION ENTRE O SERVIZO GALEGO DE SAUDE E A FEDERACI’()N
AUTISMO GALICIA PARA O DESENVOLVEMENTO DE ACTIVIDADES DE FORMACION,
SENSIBILIZACION E ACCESIBILIDADE COGNITIVA NO ENTORNO SANITARIO.

Santiago de Compostela, 7 de xullo de 2022

REUNIDOS:

Dunha parte: Don Julio Garcia Comesaria, conselleiro de Sanidade e presidente do Servizo
Galego de Salde, de acordo co establecido no artigo 34 da Lei 1/1983, do 22 de febreiro, de
normas reguladoras da Xunta e da sia Presidencia, de conformidade cos Decretos 136/2019 e
137/2019, do 10 de outubro, polos que se establecen as estruturas organicas da Conselleria de
Sanidade e do Servizo Galego de Saude, respectivamente; asi como co establecido na Lei
1/2016, do 18 de xaneiro, de transparencia e bo goberno; na Lei 9/2007, do 13 de xufio, de
subvencions de Galicia e no Decreto 11/2009, do 8 de xaneiro, polo que se aproba o seu
Regulamento; Lei 40/2015, de 1 de outubro, de Réxime Xuridico do Sector Publico.

E doutra: Dona Maria Mercedes Fernandez Angulo, presidenta da Federacion Autismo Galicia
con NIF: 35.445111H, que actua en nome e representacion desta,

MANIFESTAN:

I. Que o Servizo Galego de Saude, organismo auténomo creado pola Lei 1/1989, do 2 de
xaneiro, do Servizo Galego de Saude, e adscrito @ Conselleria de Sanidade, ten atribuidas as
competencias precisas para o desenvolvemento de tddalas dreas que configuran o concepto
integral de saude, xestionando a sanidade en tddalas slas facetas, de conformidade co
previsto no Titulo VI da Lei 8/2008, do 10 de xullo, de satde de Galicia.

Il. Dentro do Servizo Galego de Saude, a Subdireccion Xeral de Atencién Primaria é a unidade
administrativa a que se refire o artigo 3 do Decreto 389/1994, do 15 de decembro, polo que se
regula a saude mental en Galicia, encargada de xestionar os plans e programas de saude
mental da Comunidade Auténoma e coordinar os dispositivos dedicados 4 saude mental.

Ill. Que o Plan de Saude Mental de Galicia poscovid-19. Periodo 2020-2024, establece no seu
eixe 7: Participacion, autonomia e sensibilizacion accions de sensibilizacidn a cidadania para a
inclusion social das persoas con trastorno mental e de promocion dos dereitos das persoas
con discapacidade.

IV. Que entre as actividades da Federacion Autismo Galicia, que agrupa diversas entidades e
organizaciéns da nosa Comunidade Auténoma adicadas especificamente ao ambito das
persoas con trastorno do espectro autista (TEA), atépanse aquelas que tefien como
finalidade a informacion, valoracion e asesoramento ds persoas con TEA e as suas familias;
asi como actividades relacionadas coa sensibilizacion, informacion e difusion deste trastorno.

V. A Federacién Autismo Galicia cumpre os requisitos para obter a condicién de beneficiario
recollidos no artigo 10 da Lei 9/2007, do 13 de xuiio, de subvencions de Galicia.



VI. Que ambalas duas partes consideran de particular importancia e de interese publico o
establecemento dunha lifia conxunta de actuacion e colaboracién para o desenvolvemento de
actividades de divulgacion e sensibilizacion dende a Federacion Autismo Galicia encamifiadas
a facilitar o achegamento ao sistema sanitario daquelas persoas con problemas especificos
de comunicacién como son as persoas autistas.

Por todo isto, dadas as razéns de interese publico que constitie o seu obxecto, e de acordo
con previsto nos artigos 19.4 a) e 26 da Lei 9/2007, do 13 de xufio, todas as partes acordan
formalizar o presente convenio de acordo coas seguintes:

CLAUSULAS

Primeira. Obxecto

Este convenio ten por obxecto o desenvolvemento das seguintes accions:

Desenvolvemento de actividades de sensibilizacién para a sociedade en xeral.
Desenvolvemento de actividades formativas especificas para profesionais no ambito
do TEA.

Desenvolvemento de actividades relacionadas coa promocion da saude, a adquisicion
de habitos saudables e habilidades funcionais nas persoas con TEA.

Desenvolvemento de actividades de mellora da accesibilidade cognitiva, analizando as
barreiras que deben ser superadas e mediante a colocacién dunha sinalizacién nos
centros sanitarios que identifica os espazos e as actividades.

Segunda. Obrigas.

A federacidn comprométese a cumprir coas obrigas que o artigo 11 da Lei 9/2007, do 13 de
xufio, esixe aos beneficiarios, e acepta ademais os seguintes compromisos:

a)
b)
9)
d)

e)

f)

9)

Aceptar e colaborar coas medidas establecidas polo Servizo Galego de Saude para
comprobar o cumprimento do fin para o que se subscribe o presente convenio.
Cumprir as directrices e instrucidons de coordinaciéon e programacién dispostas polo
Servizo Galego de Salde a través da Subdireccién Xeral de Atencién Primaria.

Remitir & Direccion Xeral de Asistencia Sanitaria a actividade realizada, con
periodicidade semestral, sequndo o anexo 4.

Comunicar calquera modificacién, suspension ou vacante no cadro de persoal. Os
gastos derivados destas variacions soamente seran subvencionables desde a data da
comunicacidn efectiva e, en ningun caso, teran efecto retroactivo.

Comunicar, en todo momento, & Subdireccién Xeral de Atencion Primaria calquera
modificacion nas datas, no horario e nos lugares previstos para o desenvolvemento
das actividades do convenio.

Axustarse a Lei Organica 3/2018, de 5 de decembro, de proteccién de datos persoais
e garantia dos dereitos dixitais, e demais normativa vixente nesta materia, asi como
as instrucions do Servizo Galego de Salide sobre esta materia.

A federacion prestaralle colaboracién e facilitaralle canta documentaciéon sexa
requirida, no exercicio das funcions de control, ao Servizo Galego de Salde, a
Intervenciéon Xeral da Comunidade Auténoma, Tribunal de Contas, Consello de
Contas, asi como aos 6rganos que, de acordo coa normativa comunitaria, tefian
atribuidas funcions de control financeiro. Asi mesmo, deberd de cumprir o resto de
obrigas que establece o artigo 11 da Lei 9/2007, do 13 de xufio.



Terceira. Orzamento

Para o cumprimento deste convenio, o Servizo Galego de Saude comprométese para levar a
cabo o programa a achegar a cantidade de corenta e tres mil catrocentos cinco euros
(43.405 €) con cargo a aplicacién orzamentaria 5001.413A.481.18, co codigo de proxecto
201400028, consignada nominativamente nos orzamentos xerais da Comunidade Auténoma
de Galicia para o ano 2022

Cuarta. Compatibilidade das Axudas

A subvencién obxecto deste convenio é compatible con outras subvencidns, axudas, ingresos
ou recursos para a mesma finalidade, procedentes de calquera Administracion ou entes
publicos ou privados, nacionais, da Uniéon Europea ou de organismos internacionais, sen
prexuizo do disposto no artigo 17.3 da Lei 9/2007, do 13 de xufio.

O importe da subvencién, illadamente ou en concorrencia con outras subvenciéns, axudas ou
ingresos non podera superar o custo da actividade subvencionada.

Quinta. Subcontratacion

Cando sexa necesario, polas especiais caracteristicas dalgunha das actividades a desenvolver
ou das necesidades dos beneficiarios delas, a entidade beneficiaria poderd subcontratar ata
un maximo do 50 % da actividade realizada a abeiro de este convenio.

A Federacion Autismo Galicia comunicard, no seu caso, a subcontratacién a Direccidon Xeral
de Asistencia Sanitaria.

No caso de que se supere esta porcentaxe de subcontratacion, a cantidade excedida
minorarase do importe concedido a través deste convenio.

Seran de aplicacion o artigo 27 da Lei 9/2007, de 13 de xuiio, e o artigo 43 do Decreto 11/2009,
de 8 de Xaneiro: enténdese que unha entidade subcontrata cando concerta con terceiros a
execucién total ou parcial da actividade que constitle o obxecto da subvencién. Queda féra
deste concepto a contratacion daqueles gastos nos que tefia que incorrer a entidade para a
realizacion por si mesma da actividade subvencionada. En ningun caso concertara a execucion
parcial ou total das actividades subvencionadas con persoas ou entidades que recibiran
outras subvencions para a realizacidén da actividade obxecto da contratacion.

Sexta. Xustificacion e Pagamento.

1. A xustificaciéon de gastos e o seu pagamento realizarase mediante a modalidade de conta
xustificativa con achega de informe de auditoria, de acordo co regulado no artigo 50 do
Decreto 11/2009, do 8 de xaneiro.

2. O pagamento da contia establecida na clausula terceira farase mediante os seguintes
procedementos:

a) Pagamentos anticipados: Logo da sinatura do convenio, e sempre que a actividade




comezase previamente, poderase efectuar un pago anticipado, sequndo o artigo 63 do
Decreto 11/2009, do 8 de xaneiro, presentando por parte da asociacion:

* Asolicitude do pago anticipado.

» Declaracién responsable segundo o modelo que se xunta como Anexo 3.

b) Pagamentos_parciais: poderanse realizar pagamentos parciais a conta da liquidacion
definitiva, de caracter voluntario, segundo o artigo 62 do Decreto 11/2009, do 8 de xaneiro.

O importe conxunto dos pagamentos a conta e dos pagamentos anticipados no seu caso
concedidos non podera ser superior ao 80% da porcentaxe subvencionada, nin excedera da
anualidade prevista en cada exercicio.

De acordo co artigo 65.4 do citado decreto, os pagamentos anticipados e os pagamentos a
conta quedan exonerados da constitucion de garantia.

A data limite para a presentacion da solicitude da documentacion xustificativa dos
pagamentos parciais sera o 31 de Outubro de 2022.

c) Pagamento Final: A xustificacién final ten cardcter obrigatorio e realizarase logo do
cumprimento da finalidade e demais condicions establecidas neste convenio nos termos
recollidos nos artigos 28, 29 e 30 da Lei 9/2007, do 13 de xufio, asi como no artigo 41 e 42 do
Decreto 11/2009, do 8 de xaneiro.

A porcentaxe da subvencidn que reste por pagar tras a realizacién dos pagamentos parciais e
do pagamento anticipado, de ser o caso, non se fara efectiva ata que estean integramente
xustificados a totalidade dos pagamentos correspondentes & actividade subvencionada.

A xustificacién final deberd presentarse con data limite e improrrogable do 8 de decembro
de 2022

Sétima. Documentacion a presentar perante a Direccion Xeral de Asistencia Sanitaria

Tanto no caso das xustificacidns parciais como na final deberase presentar:

1. Memoria econémica na que se consignara unha relacion ordenada dos gastos realizados no
desenvolvemento das actividades obxecto do convenio, segundo o modelo do Anexo 1.

Cando o importe dalgun xustificante non se impute totalmente 4 finalidade deste convenio
indicarase a contia exacta daquel que resulte afectada polo mesmo.

2. Memoria _da actuacion realizada con indicacion das actividades realizadas e dos seus
resultados segundo anexo 2. A dita memoria abarcara a totalidade dos gastos incorridos na
realizacion das actividades subvencionadas

3. Informe de auditor de Contas inscrito _no Rexistro Oficial de Auditores de Contas




dependente do Instituto de Contabilidade e Auditoria de Contas para cuxa comprobacién se
entregard xunto coa documentacion xustificativa certificacién rexistral de tal extremo.

A auditoria realizarase de acordo co establecido na Orde EHA/1434/2007, do 17 de maio, pola
que se aproba a norma de actuacién dos auditores de contas na realizacion dos traballos de
revision de contas xustificativas de subvenciéns, no dmbito do sector publico estatal,
previstos no artigo 74 do Regulamento da Lei 38/2003, do 17 de novembro, xeral de
subvencions, aprobado mediante Real Decreto 887/2006, do 21 de xullo.

A presentacion da auditoria como forma xustificativa do gasto non exime & entidade
beneficiaria da subvencion do mantemento do soporte documental de acordo cos prazos
estipulados pola lei.

A Direccidén Xeral de Asistencia Sanitaria podera solicitar a documentacién soporte da
auditoria, de acordo co establecido neste convenio.

Unha vez finalizada a revision da conta xustificativa, o/a auditor/a debera emitir informe que
deberd incluir a listaxe dos xustificantes de gastos da totalidade da actividade
subvencionada, selada e asinada por este/a.

O informe mencionara se a entidade beneficiaria facilitou canta informacion lle solicitou o/a
auditor/a para realizar o traballo de revision. No caso de que o beneficiario non facilite a
totalidade da informacion solicitada, mencionarase tal circunstancia con indicaciéon da
informacion omitida.

O informe referirase ao resultado das comprobacidns realizadas, mencionando os feitos
observados que puidesen supor un incumprimento por parte da entidade beneficiaria da
normativa aplicable ou das condiciéns impostas para a percepciéon da subvencion, debendo
proporcionar a informacion co suficiente detalle e precision para que o érgano xestor poida
concluir respecto diso.

En todo caso, a verificacion que debe realizar a auditoria de contas, tera o seguinte alcance:

a) O cumprimento por parte das entidades beneficiarias das obrigacions establecidas
neste convenio e no resto da normativa que lle é de aplicacién na xestion e aplicacién
da subvencion.

b) A adecuada e correcta xustificacion da subvencién por parte das entidades
beneficiarias tendo en conta a documentacion complementaria que lle debe ser
achegada segundo a clausula OITAVA, e os gastos subvencionables determinados na
clausula NOVENA

c) Mencion expresa a técnica de mostraxe empregada na revision.

d) A realidade e a regularidade das operacidons que,de acordo coa xustificacién
presentada polas entidade, foron financiadas coa subvencion.

e) Enumeracién das axudas solicitadas, tanto as aprobadas ou concedidas como as
pendentes de resolucién, para o mesmo proxecto, das distintas administracions
publicas competentes ou das suas entidades vinculadas ou dependentes, coidando
que non exista sobrefinanciamento das actividades.

f) Coherencia da memoria de actuacion cos documentos de xustificacion econdmica. Se
existe desviacién respecto ao orzamento aprobado cuberto na memoria explicativa
achegada no inicio da tramitacidon engadir explicacion das desviacidns



g) Mencién ao grado de cumprimento do obxecto do convenio
h) Mencién ao cumprimento das obrigas establecidas na clausula terceira

i) Acreditacion documental, material e/ou grafica (fotografias, fotocopias, captura de
pantallas) do cumprimento do deber de informacion e publicidade do financiamento
publico da accién subvencionada.

Se a entidade beneficiaria estd obrigada a auditar as stas contas anuais por un auditor de
conformidade coa Lei 22/2015, de 20 de xullo, de Auditoria de Contas, a revision da conta
xustificativa levaraa a cabo o mesmo auditor.

No caso contrario, a designacion do auditor sera realizada polo propio beneficiario e terd
condicion de gasto subvencionable ata o limite indicado na clausula NOVENA deste convenio.

4, Declaracién de estar ao dia no cumprimento das obrigas tributarias ou fronte &
Seguridade Social e non ter pendente de pagamento ningunha outra débeda coa
Administracion publica da comunidade auténoma e de axudas recibidas ou solicitadas para o
mesmo obxecto do convenio segundo anexo 3

No caso do pagamento final, ademais, o informe de auditoria deberd facer mencién
expresa ao custo total repercutido do programa para a entidade e certificar que non existe
sobrefinanciamento das actividades mediante a axuda establecida neste convenio e as outras
axudas que a entidade reciba para o mesmo programa subvencionado

A documentaciéon xustificativa dos gastos presentarase obrigatoriamente por medios
electrénicos a través do formulario normalizado dispofiible na sede electrénica
https://sede.xunta.gal , e dirixirase a Direccion xeral de Asistencia Sanitaria

Oitava. Documentacidon para a realizacion da auditoria de contas por parte do/a
auditor/a

Na conta xustificativa que a entidade beneficiaria proporcione ao/a auditor/a, ademais da
relacion ordenada de gastos e das facturas ou documentos de valor probatorio equivalente
que figuren na conta xustificativa, deberase achegar a seguinte documentacién segundo o
tipo de gasto do que se trate:

1. Gastos correntes

1. ) Gastos de persoal: debera achegarse, xunto coas ndminas correspondentes e os seus
xustificantes bancarios de pagamento:

- TC1: Recibo de liquidacion de cotizacions de cada mes do que se imputen ndminas
-TC2: Relacion nominal de traballadores de cada mes do que se imputen néminas

-Xustificante de pago mensual da Seguridade Social e modelo 111 trimestral xunto cos
seus xustificantes de pagamento, sen prexuizo do indicado na cldusula NOVENA.


https://sede.xunta.gal/

1. b) Gastos de viaxe: deberdn ir acompafiadas de certificacion do presidente no que se
especifique quen realizou a viaxe e a necesidade do desprazamento dentro do obxecto do
convenio, asi como achegar tddolos recibis e billetes do medio empregado.

1. ¢) Gastos de alugamento: ademais da factura e o xustificante bancario de pagamento,
debera achegarse:

-Copia do contrato de alugueiro.

-Modelos 115 e 180 xunto co seu correspondente xustificante bancario de pagamento.
1. d) Gastos de arrendamento de servizos:

- Copia do contrato no que deberd reflectirse a categoria profesional, o periodo de
prestacion de servizos e as horas de intervencién no programa.

- Certificado do representante legal da entidade aclarando as razéns excepcionais polas
que o programa non se pode desenvolver mediante persoal propio.

- Factura que inclua: nome, apelidos e NIF do traballador, data e periodo de liquidacion,
retencion por IRPF, IVE aplicado, se procede

-Impresos 111 e 190 de ingresos por retencidons de IRPF e xustificante bancario de
pagamento que debe mostrar en que data se fixo o cargo na conta.

- Copia do modelo 036 de declaracion censual de alta.

1. e) Gastos derivados da realizacion de auditoria de contas :
- Contrato no que figuren os honorarios e horas estimadas.
- Factura e documento acreditativo de pagamentos.

1. f) Nos gastos derivados da calidade dos programas:
- Se o proceso se efectla por persoal da propia entidade: os mesmos documentos
esixidos para o persoal con contrato laboral. O gasto imputarase entdén a partida de
persoal.
-Se o proceso o efectia unha empresa: Contrato no que figuren horas estimadas e
honorarios e facturas e documentos acreditativos de pago.

1. g) Nos caso de subcontratacion de actividade a outras empresas:
- Declaracion responsable da persoa representante legal da entidade subcontratada de

non atoparse incursa en ningunha das prohibicions para obter a condicion de
beneficiaria de subvencidéns segundo o artigo 10 da Lei 9/2007, do 13 de xufio.

Novena. Gastos subvencionables



1. Consideraranse gastos subvencionables os que cumpren os requisitos fixados polo artigo
29 da Lei 9/2007, do 13 de xufio, e realizados no desenvolvemento do obxecto do convenio.
Para estes efectos, seran os realizados entre o 1 de decembro de 2021 e o0 30 de novembro
de 2022, que foran efectivamente pagados con anterioridade ou no mesmo dia da finalizacién
do periodo de xustificacion, salvo aqueles gastos realizados e que por imperativo legal non se
puideran ter pagado nese prazo, e que conten coas seguintes caracteristicas:

a) Que de xeito indubidable respondan a natureza da actividade subvencionada, ao abeiro
deste convenio, e resulten estritamente necesarios.

b) Que tefian a seguinte natureza:

b. 1) Gastos do persoal da entidade: custe total, que abranguera as retribuciéns e os
custos de Seguridade Social. Unicamente serd considerado gasto de persoal
subvencionable o de aquel persoal que figure relacionado na Memoria Explicativa do
programa, e na porcentaxe imputada ao mesmo que se corresponda co numero de horas
adicadas ao programa indicadas na antedita memoria, excepto que por necesidades
derivadas da realizacion do programa ou actividade, debidamente xustificadas, sexa
necesario modificar esta. O custe maximo imputable serd o determinado polo convenio
colectivo de aplicacion.

No caso das pagas extraordinarias poderase imputar a parte proporcional das meses e
horas imputadas de esas ndminas as actividades do programa

b. 2) Axudas de custo e gastos de viaxe, en funcién das contias fixadas para o grupo 2 no
Decreto 144/2001, de 7 de xuio, de indemnizaciéns por razéns do servizo ao persoal con
destino na Comunidade Auténoma de Galicia, sempre que non superen no seu conxunto o
3% do importe total subvencionable do convenio excepto que, en atencién a sua natureza,
sexa autorizada outra porcentaxe.

O importe subvencionable de cada axuda de custo ou gasto de viaxe sera, como maximo:

aloxamento 65,97 €
manutencion 37,40 €
kilometraxe 0,19 €/KM

b. 3) Outros gastos correntes directamente relacionados coa actividade desenvolvida ao
abeiro deste convenio.

Os gastos de alugueiro asi como os correntes de subministracions (auga, luz.) non
poderan ser imputados ao 100% agds que se certifique que ese gasto corresponde de
xeito exclusivo a realizacién da actividade do programa subvencionado. No caso contrario
soamente se poderd imputar unha porcentaxe proporcional ao custo do desenvolvemento
do programa sobre o orzamento da entidade.

Tamén son subvencionables os gastos financeiros, de asesoria xuridica ou financeira,
notariais e rexistrais e os gastos periciais para a realizacion do proxecto subvencionado e
os de administracion especificos directamente relacionados coa actividade



subvencionada, se son indispensables para a sua axeitada preparacién ou execucion, asi
como o0s gastos de garantia bancaria. Non obstante, en ninglin caso seran
subvencionables os xuros debedores das contas bancarias.

b. 4) Gastos derivados da realizacion da auditoria de contas. Como maximo ata un 3% do
importe do convenio

2. Non seran subvencionables os gastos orixinados polas actividades realizadas na condicién
de membros das xuntas directivas ou consellos de direccion das entidades.

3. Seran considerados subvencionables os gastos derivados da realizacion de auditorias de
calidade e establecemento de plan de calidade.

4. As dubidas en relacién coa subvencionalidade dos gastos seran resoltas pola Direccion
Xeral de Asistencia Sanitaria do Servizo Galego de Saude

Décima. Remision da Documentacion

Para a remision da documentacion relativa a este convenio, asinada electronicamente,
empregarase a sede electréonica da Xunta de Galicia, mediante a cumprimentaciéon do
procedemento electronico denominado “PRESENTACION ELECTRONICA DE SOLICITUDES,
ESCRITOS E COMUNICACIONS QUE NON CONTEN CUN SISTEMA ELECTRONICO ESPECIFICO
NIN CUN MODELO ELECTRONICO NORMALIZADO" (PRO04A)" dirixindoas & atencion da
Direccion Xeral de Asistencia Sanitaria.

Décimo Primeira. Comision mixta paritaria.

1. Constituirase unha comisidn mixta paritaria para o seguimento e control do convenio, co
obxecto de resolver as dubidas que se presenten na suUa interpretacion e execucién. Esta
comision estara composta por:

- Duas persoas representantes do Servizo Galego de Saude.

- Duas persoas representantes da Federacion

2. No suposto de desacordo entre as partes que compofien esta comision, o presidente do
Servizo Galego de Saude sera o competente para resolver as distintas cuestidons que foran
obxecto de diverxencia. A devandita resolucidn poderd ser impugnada ante a xurisdicion
contencioso-administrativa.

Décimo Segunda. Natureza do Convenio

Este convenio ten natureza administrativa e rexerase polo disposto nas suas clausulas e, no
seu defecto, pola Lei 9/2007, do 13 de xuiio, e polo Decreto 11/2009, do 8 de xaneiro, en todo o
que non se opofia a lei.



Décimo Terceira. Inexistencia de relacion contractual

A subscricién deste convenio non comporta relacién contractual ningunha do Servizo Galego
de Saldde cos profesionais dependentes da Federacidn Autismo Galicia que realicen as
actividades que constitien o seu obxecto, de tal xeito que por este concepto non se lle
poderan exixir responsabilidades, nin directas nin subsidiarias, polos actos acaecidos no seu
desenvolvemento.

Décimo Cuarta. Réxime de Infraccions e sancions

Respecto do réxime de infraccidns e sancidons en materia de subvenciéns haberd que aterse
ao disposto no Titulo IV da Lei 9/2007, do 13 de xufio.

Décimo Quinta. Réxime de Rexistros, transparencia e bo goberno

De conformidade co artigo 17 da Lei 1/2016, do 18 de xaneiro, de transparencia e bo goberno e
co previsto no Decreto 132/2006, do 27 de xullo, polo que se regulan os rexistros publicos
creados nos artigos 44 e 45 da Lei 7/2005, do 29 de decembro, de orzamentos xerais da
Comunidade Autonoma de Galicia para o ano 2006, a Conselleria de Sanidade dara
publicidade deste convenio no Portal de Transparencia e Goberno Aberto da Xunta de Galicia
e no rexistro publico de axudas, subvencidns e convenios e incluird no rexistro publico de
sanciéns aquelas que se puideran impofier como consecuencia do seu desenvolvemento.

Décimo Sexta. Deber de colaboracion

A federacion prestaralle colaboracion e facilitaralle canta documentacidn sexa requirida, no
exercicio das funciéns de control, ao Servizo Galego de Saude, & Intervencion Xeral da
Comunidade Auténoma, Tribunal de Contas, Consello de Contas, asi como aos érganos que,
de acordo coa normativa comunitaria, tefian atribuidas funcions de control financeiro. Asi
mesmo, deberd de cumprir o resto de obrigas que establece o artigo 11 da Lei 9/2007, do 13
de xufio.

Décimo Sexta. Publicidade

A federacion comprométese a incluir en tédolos documentos e acciéns de difusion e
informacién do programa tanto publicaciéns (artigos cientificos, material de divulgacién)
como entornos dixitais (webs, etc), o logotipo da Xunta de Galicia (Conselleria de Sanidade) e
do Servizo Galego de Salde, e indicando que o programa é financiado en virtude deste
convenio de colaboracién, segundo o establecido no artigo 15.3 da Lei 9/2007, do 13 de xufio.

Décimo Sétima. Prazo de vixencia do convenio

O prazo de vixencia deste convenio sera dende o dia seguinte ao da sla sinatura até o 31 de
decembro de 2022.

Décimo Oitava. Causas de Resolucion

Seran causas de resolucidon deste convenio:



a) O incumprimento total ou parcial das stas clausulas.

b) O mutuo acordo entre as partes asinantes.

Toda alteracién das condicions tidas en conta para este convenio e, en todo caso, a obtencion
concorrente de subvencidns ou axudas outorgadas por outras administraciéns ou entes
publicos ou privados, nacionais ou internacionais no suposto que a contia supere o custo da
actividade subvencionada, podera dar lugar & modificacién do convenio.

E en proba de conformidade asinase polas partes este convenio en duplicado exemplar, no

lugar e data enriba sinalados.

Polo Servizo Galego de Saude Pola Federacion Autismo de Galicia

Julio Garcia Comesafa Maria Mercedes Fernandez Angulo



ANEXO 1: MODELO RELACION ORDEADA DE GASTOS

ANEXO 2: MEMORIA FINAL

1 Asociaciéns que compofien a federacién no ano en curso (indicando nome da asociacion, o seu

representante, o CIF e a localizacion).

2. Balance de ingresos e gastos da federacion

3. Informe que inclia tédalas axudas solicitadas, outorgadas ou non por outras administraciéns ou
entes publicos e privados, nacionais ou internacionais, para 0 mesmo programa obxecto deste

convenio.

4. Desenvolvemento de actividades de sensibilizacion para a sociedade en xeral:
- Campanas de difusion: descricion da campafa, datas e lugar de realizacion, perfil e
numero de persoas destinatarias;
- Charlas: descricion, relatores, data e lugar de realizaciéon, numero de asistentes

(desagregado por sexo)

5. Desenvolvemento de actividades formativas especificas para profesionais no ambito do TEA,
con indicacion de: obxectivos do curso, programa do curso, docente e participantes, lugar de

realizacién, data e numero de horas, numero de asistentes desagregado por sexo.

6. Desenvolvemento de actividades relacionadas coa promocién da saude, a adquisicion de
habitos saudables e habilidades funcionais nas persoas con TEA, con indicacion de: descricion
das actividades, obxectivo, persoas destinatarias, lugar de realizacion e nimero de horas, numero

de persoas beneficiarias (desagregado por sexo).

7. Desenvolvemento de actividades de mellora da accesibilidade cognitiva, analizando as barreiras
que deben ser superadas e mediante a colocacion dunha sinalizacién nos centros sanitarios que
identifica os espazos e as actividades, con indicacion de: descricion das actividades, lugar de

desenvolvemento, nimero de persoas beneficiarias (desagregadas por sexo).

8. Modelo de indicadores de actividade descrita no Anexo 4.



ANEXO 3 : DECLARACION RESPONSABLE

DATOS DA ENTIDADE

RAZON SOCIAL
NIF
TIPO NOME DA ViA NUMERO BLOQUE ANDAR PORTA
CODIGO POSTAL PROVINCIA CONCELLO LOCALIDADE
TELEFONO FAX CORREOQ ELECTRONICO PAXINA WEB DA ENTIDADE
DATOS DO REXISTRO ADMINISTRATIVO NO QUE ESTA INSCRITA (identificacion do Rexistro e nimero de inscricion).
E, NA SUA REPRESENTACION (debera acreditarse a representacion fidedigna por calqueira medio valido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

EN CALIDADE DE

DATOS BANCARIOS
Declaro baixo a mifia responsabilidade que son certos os datos consignados relativos & conta bancaria indicada, onde se realizara o abono da subvencion.

TITULAR DA CONTA NUMERO DA CONTA BANCARIA (24 DIXITOS)
IBAN

A PERSOA REPRESENTANTE DECLARA BAIXO A SUA RESPONSABILIDADE:

1. Que a entidade beneficiaria, asi como, se é o caso, as entidades integrantes que se propofien como executantes:

a) Non estan incursas en ningun dos supostos incluidos no artigo 31.6 da Lei 9/2007, de 13 de xufio, de subvencions de Galicia, para ser perceptoras dos pagos
anticipados.

b) Estan ao dia no pagamento de obrigas por reintegro de subvencions, de acordo co previsto no artigo 10.2.g) da Lei 9/2007, do 13 de xufio, de
subvencions de Galicia e o artigo 9 do Decreto 11/2009, do 8 de xaneiro, polo que se aproba o seu regulamento.

c) Estan ao dia no pagamento das obrigas tributarias estatais e autonémicas e fronte a Seguridade Social e non tefien pendente de pagamento ningunha
outra débeda coa Administracion puablica da Comunidade Auténoma.

2. Que de conformidade co establecido no artigo 69 da Lei 39/2015, do 1 de outubro, do Procedemento Administrativo Comin das Administraciéns
Publicas, declara que dispon da documentacion que asi o acredita, que a pora a disposicion da Administracion cando lle sexa requerida e que se
compromete a manter o cumprimento destes requisitos durante o tempo de vixencia do convenio.

3. Que en relacion con outras axudas obtidas ou solicitadas:
Non obtivo outras axudas ou subvencions para este mesmo programa ou actividades para os que se obtivo esta subvencion.
Si obtivo outras axudas ou subvencions para este mesmo programa ou actividades para as que obtivo esta subvencién, que son as que se relacionan:

ORGANISMO IMPORTE (€) DATA DE CONCESION DISPOSICION REGULADORA

Non solicitou outras axudas ou subvencions para este mesmo programa ou actividades para os que obtivo esta subvencion.
Si solicitou outras axudas ou subvenciéns para este mesmo programa ou actividades para que obtivo esta subvencion, que son as que se relacionan:

ORGANISMO IMPORTE (€) DATA DE SOLICITUDE DISPOSICION REGULADORA

Asi mesmo, e de conformidade co establecido no artigo 11, letra d), da Lei 9/2007, do 13 de xufio, de subvencions de Galicia, comprométese a comunicar
inmediatamente a obtencion doutras subvencions ou axudas que financien as actividades ou programas subvencionados a través deste convenio, a partir da
data desta declaracion.

SINATURA DA PERSOA REPRESENTANTE

Lugar e data



ANEXO 4: INDICADORES DE ACTIVIDADE

OBXECTIVO NUMERO NUMERO DE NUMERO DE
ACTIVIDADES BENEFICIARIOS BENEFICIARIA

DIRECTOS S DIRECTAS

HOMES MULLERES

Desenvolvemento de actividades de
sensibilizacion para a sociedade en

xeral.

Desenvolvemento de actividades
formativas especificas para

profesionais no ambito do TEA.

Desenvolvemento de actividades
relacionadas coa promocion da saude,
a adquisicion de habitos saudables e
habilidades funcionais nas persoas con
TEA.

Desenvolvemento de actividades de
mellora da accesibilidade cognitiva,
analizando as barreiras que deben ser
superadas e mediante a colocacion
dunha sinalizacibn nos  centros
sanitarios que identifica os espazos e

as actividades.

NUMERO DE BENEFICIARIOS DISTINTOS
DIRECTOS
HOMES

NUMERO DE BENEFICIARIOS DISTINTAS
DIRECTAS
MULLERES




